
Lisabonska deklaracija

Prava pacijenata

usvojena na 34. Skupštini Svjetskog medicinskog udruženja,

Lisabon, Portugal, rujan/listopad 1981.


Uzimajući u obzir moguće praktične, etičke i zakonske teškoće, liječnik treba uvijek raditi u skladu sa svojom savješću i uvijek u najboljem interesu pacijenta. Ova Deklaracija sadrži neka od osnovnih prava koja medicinska profesija treba osigurati pacijentima. Kada god zakonodavstvo ili neka vladina mjera negira ova prava pacijenta, liječnici trebaju tražiti odgovarajuće načine da ih osiguraju ili ponovo uspostave.

a)   Pacijent ima pravo na slobodan izbor liječnika.

b) Pacijent ima pravo da ga liječi liječnik koji slobodno donosi kliničke i etičke procjene bez ikakvog uplitanja sa strane.

c) Pacijent ima pravo prihvatiti ili odbiti liječenje nakon dobijanja adekvatne informacije.

d) Pacijent ima pravo očekivati da će njegov liječnik poštovati povjerljivu prirodu svih informacija medicinske i osobne prirode.

e) Pacijent ima pravo umrijeti dostojanstveno.

f) Pacijent ima pravo primiti ili odbiti duhovnu i moralnu podršku, uključujući i pomoć svećenika odgovarajuće vjere.

Uzimajući u obzir da se mogu javiti različite poteškoće u praksi, kao i poteškoće etičke i zakonske prirode u realizaciji naprijed navedenih prava, od liječnika se traži da uvijek radi u skladu sa svojom savješću i u najboljem interesu za pacijenta. Ako su zakonski ili na drugi način, recimo nekom odlukom vlade, ugrožena prava pacijenta, liječnik je dužan tražiti odgovarajući način da ta prava osigura ili da ih ponovo uspostavi ako su izgubljena.

U pitanju je, svakako, jedna od veoma važnih deklaracija koja je nametnula obavezu da se navedena prava pacijenta dalje razrade ne samo u medicinskoj etici i putem pravnih propisa, već i organizacijom i metodologijom rada zdravstvene službe kao i odgovarajućim internim propisima.

Lisabonska deklaracija o pravima pacijenata je nametnula potrebu da se za specifične prilike razradi i usvoji čitav niz drugih dokumenata u vidu deklaracija, rezolucija i iskaza. Ona će biti prikazana u daljem tekstu odnosno u poglavljima koja slijede.

